
 

                   

                                                                                                        

                                                                                      დამტკიცებულია  სსიპ  კოლეჯი  „ერქვანი“-ს 

                                                                        დირექტორის  2022  წლის  04 ნოემბრის  N 123 „ო“  ბრძანებით 

 

 

პროფესიული  საგანმანათლებლო  პროგრამის/მოკლე  ციკლის  საგანმანათლებლო 

პროგრამის/პროფესიული  მომზადების,  პროგრამის/პროფესიული        გადამზადების და 

პროგრამის  სამუშაოზე  დაფუძნებული  სწავლების  ფორმით  

განხორციელებისას, 

  პროფესიული   სტუდენტების/მსმენელების  შუალედური  შეფასების  წესი 

 

     წინამდებარე წესი შემუშავებულია, საქართველოს მთავრობის  2022  წლის  9  აგვისტოს  № 416  

დადგენილების,   „პროფესიული  საგანმანათლებლო  პროგრამის/მოკლე  ციკლის  

საგანმანათლებლო  პროგრამის/პროფესიული  მომზადების  პროგრამის/პროფესიული  

გადამზადების  პროგრამის  სამუშაოზე  დაფუძნებული  სწავლების  ფორმით 

განხორციელების  წესისა  და  პირობების  დამტკიცების  შესახებ“  შესაბამისად, პროფესიული 

უნარების სააგენტოს მიერ შემუშავებული „რეკომენდაციები შუალედურ შეფასებასთან 

დაკავშირებით“ საფუძველზე.  

 

მუხლი 1. შუალედური  შეფასების  მიზანი. 

  შუალედური შეფასების მიზანია პროფესიული სტუდენტის/მსმენელის მიერ მიღებული ცოდნისა და 

უნარების  დონის  დადგენა. 

მუხლი  2.  შუალედური  შეფასების  საგანი. 

  შუალედური შეფასების საგანს წარმოადგენს პროფესიული ცოდნა, უნარები/კომპეტენციები, რომლის 

შინაარსიც ეფუძნება პროფესიული საგანმანათლებლო პროგრამის შემადგენელ მოდულებს. 

შუალედური  შეფასების  თემატიკა  მოიცავს  შეფასების  მომენტისათვის  პროფესიული 

საგანმანათლებლო პროგრამის შემადგენელი მოდულების დასრულებულ სწავლის შედეგებს. 

შუალედური შეფასება უნდა ჩატარდეს პროგრამაზე სწავლების დაახლოებით შუა პერიოდში, კერძოდ, 

როცა პროფესიულ სტუდენტს გავლილი ექნება მოდულების შესაბამისი სწავლის შედეგების არანაკლებ 

40% და არაუმეტეს 60%. (მოგვიანებით მოდულების შესაბამისი კრედიტების მოცულობის არანაკლებ 

40% და არაუმეტეს 60%). 

მუხლი 3.  შუალედური  შეფასების  მექანიზმი 

1.  შუალედური შეფასების ფარგლებში გამოიყენება დიფერენცირებული (ქულობრივი) ან/და 

არადიფერენცირებული (დადასტურდა/ვერ დადასტურდა) შეფასება. 

2.  პროფესიული  სტუდენტის/მსმენელის  შუალედური  შეფასებისას  გამოიყენება  

განმავითარებელი  შეფასება. 

3.  ვინაიდან შუალედური შეფასება განმავითარებელია, ნებისმიერი ფორმით მისი განხორციელებისას 

აუცილებელია პროფესიული სტუდენტის შეფასება, შესაბამისი მოდულების განმახორციელებელი 

პირების მიერ, წინასწარ შემუშავებული შეფასების სქემით.  განმავითარებელი შეფასება პირველ რიგში 

გულისხმობს კომენტარს/უკუკავშირს - რა შეუძლია და რა უნდა გააუმჯობესოს სტუდენტმა. 



 

 

 

 

4.  შეფასება შესაძლებელია განხორციელდეს კომპლექსური პრაქტიკული დავალების, დასრულებული 

ან მიმდინარე პროექტის ან პორტფოლიოს პრეზენტაციის სახით. 

5.  შუალედური შეფასებისას უნდა იქნეს გამოყენებული ისეთი კომპლექსური შეფასების 

ინსტრუმენტი, რომლითაც შეფასდება როგორც პრაქტიკული ასევე თეორიული ცოდნა. 

 

მუხლი  4.  შეფასების  სისტემა. 

1. შუალედური შეფასება უნდა შეესაბამებოდეს პროფესიულ განათლებაში დადგენილი შეფასების 

სისტემის ზოგად მახასიათებლებს: ვალიდურობა, სანდოობა, გამჭვირვალობა, მოქნილობა, 

სამართლიანობა და ობიექტურობა.  შეფასების სისტემა  აერთიანებს სამ ელემენტს: შეფასების 

ინსტრუმენტი, შეფასების პროცესი და შეფასების მტკიცებულება. 

2. კოლეჯი  ვალდებულია პროფესიული საგანმანათლებლო პროგრამის სასწავლო გეგმით 

განსაზღვროს შუალედური შეფასების პერიოდი. შუალედური  შეფასება  ტარდება  პროგრამის  

განხორციელების  შუა  ეტაპზე  და  თემატიკა  ეხება  მხოლოდ  შუალედური  შეფასების  ჩატარებამდე  

მიღწეულ  სწავლის  შედეგებს. 

3. შუალედური  შეფასება  სავალდებულოა. 

 

მუხლი 5.  შუალედური შეფასების თავისებურებები დუალური პროგრამებისთვის 
 

1.  პროფესიულ სტუდენტთა/მსმენელთა  შუალედური  შეფასება  ხორციელდება სასწავლო  

საწარმოსთან  თანამშრომლობით. 

2. შუალედურ შეფასებაზე დაშვების წინაპირობას წარმოადგენს პროფესიული  სტუდენტის მიერ 

სრულფასოვნად შევსებული  და ინსტრუქტორების მიერ დამოწმებული, განათლებისა და მეცნიერების 

მინისტრის მიერ დამტკიცებული „პროფესიული სტიდენტის ჩანაწერების ჟურნალი“, 

კანონმდებლობით განსაზღვეულ შემთხვევებში, რომლის ფორმა და წარმოების წესი შემუშავებულია 

კოლეჯის მიერ. შესაძლებელია ეს იყოს პორტფოლიო, რომელიც მოიცავს პროფესიული სტუდენტის 

ჩანაწერების ჟურნალსაც. 

3. ჩანაწერების  ჟურნალში  აღიწერება  პროფესიული სტუდენტის  მიერ  განხორციელებული  

აქტივობები  სასწავლო საწარმოში  მისაღწევი  სწავლის  შედეგების  ნაწილში. ჩანაწერების ჟურნალი  

წარმოადგენს პროფესიული სტუდენტის  სწავლის  შედეგის   მიღწევის მტკიცებულებას. 

4. სასწავლო საწარმოს  ინსტრუქტორი  შუალედურ  შეფასებამდე, ასევე პროგრამის დასრულებამდე და 

პროგრამის  განხორციელების  ადგილის ცვლილებამდე,  ჩანაწერების ჟურნალში  არსებული  

ჩანაწერების  შეფასების საფუძველზე ადასტურებს ან არ  ადასტურებს პროფესიული 

სტუდენტის/მსმენელის სწავლის შედეგების  მიღწევას. 

 

მუხლი  6.  შუალედური შეფასების კომისია. 

1.  პროფესიული სტუდენტის/მსმენელის  შუალედურ შეფასებას ახორციელებს კოლეჯის დირექტორის 

ბრძანებით შექმნილი  შუალედური შეფასების კომისია, რომელის შემადგელობა განსაზღვრულია იმავე  



 
 
 
 

ბრძანებით. 

2.  შუალედური შეფასების კომისია შედგება არაუმეტეს 5 წევრისა იმის გათვალისწინებით, რომ უნდა 

მოიცავდეს შემდეგ წევრებს:  კოლეჯის ორი წარმომადგენელი, პროგრამის ხელმძღვანელი ან 

მოდულის განმახორციელებელი პირი/პირები,  სამი პირი შეირჩევა: პარტნიორი  ორგანიზაციების 

წარმომადგენელი (ასეთის არსებობის შემთხვევაში),  პარტნიორი სასწავლო საწარმოს/საწარმოების 

წარმომადგენელი (დუალური პროგრამების შემთხვევაში), ან დარგობრივი ასოციაციების 

წარმომადგენელი (ასეთის არსებობის შემთხვევაში), ან დარგის ექსპერტები, ან სხვა პროფესული 

საგანმანათლებლო დაწესებულებების წარმომადგენლები. კომისია  უფლებამოსილია თუ მას ესწრება 

კომისიის ყველა წევრი.  

3.  კომისიის გადაწყვეტილება აისახება კომისიის ოქმში, რომელიც კომისიის წევრების მიერ 

აიტვირთება ელექტრონულ პლატფორმაზე სამუშაო დღის ბოლომდე (ასეთის არსებობის 

შემთხვევაში) და ინახება მატერიალური ფორმით 3 წლის ვადით.  

4.  კოლეჯი უფლებამოსილია ამ მუხლის მე-2 პუნქტით გათვალისწინებული ერთი ან რამდენიმე პირის 

ჩართულობის გარეშე შექმნას კომისია მხოლოდ იმ შემთხვევაში, თუ გონივრული ძალისხმევის გაწევის 

მიუხედავად, შესაბამისი პირები უარს აცხადებენ კომისიაში მონაწილეობაზე ან არ არსებობს 

შესაბამისი დაწესებულება. 

5. თუ კომისიის რომელიმე  წევრი ვერ ესწრება  შუალედური  შეფასების პროცესს, აღნიშნულის 

შესახებ  აცნობოს კოლეჯის დირექტორს  და დირექტორის ბრძანებით ჩანაცვლდება სხვა პირით. 

6.  თუ შეფასების კომისია ვერ იკრიბება სრულად პროფესიულ სტუდენტთა შუალედური შეფასების 

დღეს,  კოლეჯი უფლებამოსილია შეცვალოს შუალედური შეფასების თრიღი და ჩაატაროს 5 სამუშაო 

დღის ვადაში.  

7. დუალური პროგრამის შემთხვევაში, თუ შესაბამის სექტორში ფუნქციონირებს დარგობრივი 

ასოციაცია, რომელსაც აქვს დაწესებულებასთან თანამშრომლობის მზაობა, დაწესებულება  

ვალდებულია  გასწიოს გონივრული ძალისხმევა დარგობრივი ასოციაციის შუალედური შეფასების 

პროცესში ჩასართავად. 

8.  შუალედური შეფასების კომისიის  შემადგენლობაში  პროგრამის განმახორციელებელთა 

რაოდენობა უნდა იყოს კომისიის წევრთა მთლიანი რაოდენობის 50%-ზე ნაკლები. 

9.  პროფესიული სტუდენტის/მსმენელის მიღწეული სწავლის შედეგი დადასტურებულად 

ჩაითვლება თუ მას მხარს  დაუჭერს შუალედური შეფასების კომისიის მთლიანი შემადგენლობის 

ნახევარზე მეტმა. 

10. კოლეჯი  ვალდებულია შუალედური შეფასების  თარიღის/თარიღების და კრიტერიუმების შესახებ 

აცნობოს პროფესიულ სტუდენტს/მსმენელს შედეგის ჩატარებამდე 5 სამუშაო დღით  ადრე დადგენილი 

წესის შესაბამისად. 

11. კოლეჯი ვალდებულია  შუალედური შეფასების შედეგები,  შეფასების დასრულებიდან 3 სამუშაო  

დღის ვადაში აცნობოს პროფესიულ სტუდენტს/მსმენელს. ან ეცნობება ელექტრონული პლატფორმის 

საშუალებით (ასეთის არსებობის შემთხვევაში). 

 

12. პროფესიული სტუდენტი/მსმენელი შუალედურ შეფასებაზე განმეორებით დაიშვება საპატიო 

მიზეზით გამოუცხადებლობის შემთხვევაში. 

13. სტუდენტს შუალედურ შეფასებაზე გამოუცხადებლობის საპატიო მიზეზად ჩაეთვლება: 

   ა)  პირის  ავადმყოფობა; 

   ბ)  ოჯახის წევრის ავადმყოფობა, რომელსაც დასჭირდა პირის გადაუდებელი დახმარება; 

   გ)  პირის დროებით დაკავება სამართალდამცავი ორგანოების მიერ; 

   დ)  პირს შეექმნა ფორსმაჟორული სიტუაცია; 

   ე)  პირს შეექმნა შეფერხება, რაც აცნობა კოლეჯს  საკონიმუკაციო საშუალებით;   



 

 

 

აღნიშნული მიზეზები დასტურდება შესაბამისი  დადასტურების საშუალებებით (ცნობა, სატელეფონო 

შეტყობინება და ან სხვა). 

 

 

 

 

 

 


